
Հ Ի Մ Ն Ա Վ Ո Ր ՈՒ Մ
«Հայաստանի Հանրապետության կառավարության 2003 թվականի հունվարի 16-ի թիվ 111-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման


1. Ընթացիկ իրավիճակը և իրավական ակտի անհրաժեշտությունը
 «Հայաստանի Հանրապետության կառավարության 2003 թվականի հունվարի 16-ի թիվ 111-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման անհրաժեշտությունը բխում է «Ոստիկանությունում ծառայության մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի ընդունումից և պայմանավորված է ՀՀ վարչապետի 2012թ. փետրվարի 21-ի թիվ 145-Ա որոշմամբ հաստատված ցանկի 9-րդ կետով: 
Ներկայումս Հայաստանի Հանրապետության կառավարության 2003 թվականի հունվարի 16-ի թիվ 111-Ն որոշմամբ սահմանված է, որ եռամսյա ուսումնական փորձաշրջան անցնող քաղաքացիները ևս պետք է փոխհատուցեն ուսումնական փորձաշրջանի համար պետության կատարած ծախսերը, սակայն նկատի ունենալով, որ 2013թ. հունվարի 1-ին փոխվելու է ոստիկանության կրտսեր խմբի պաշտոններում ծառայության ընդունելու գործընթացը և եռամսյա ուսումնական փորձաշրջան չի կազմակերպվելու, ուստի անհրաժեշտ է նշված կառավարության որոշումից հանել նաև եռամսյա ուսումնական փորձաշրջանի համար պետության կատարած ծախսերը փոխհատուցելու վերաբերյալ դրույթը: Բացի այդ, «Ոստիկանությունում ծառայության մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի ուժի մեջ մտնելուց հետո որակավորում բառը հանվել է, հետևապես այն պետք է հանվի նաև Հայաստանի Հանրապետության կառավարության վերը նշված որոշման խմբագրությունից:      
«Ոստիկանությունում ծառայության մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի ուժի մեջ մտնելուց հետո սահմանվել է, որ առանձին մաuնագիտություններով ոuտիկանությունում պաշտոնի կարող են նշանակվել «Ոuտիկան» և «Ոuտիկան uպա» մաuնագիտական որակավորում չունեցող քաղաքացիները` վերապատրաuտման արդյունքներով, ինչը սահմանված չէ Հայաստանի Հանրապետության կառավարության գործող որոշման մեջ, ուստի անհրաժեշտ է կարգավորել նաև նշված հարաբերությունները:

2. Առաջարկվող կարգավորման բնույթը
Հայաստանի Հանրապետության կառավարության 2003 թվականի հունվարի 16-ի թիվ 111-Ն որոշման դրույթները համապատասխանեցնել  «Ոստիկանությունում ծառայության մասին» ՀՀ օրենքում կատարված փոփոխություններին և  լրացումներին:

3. Նախագծի մշակման գործընթացում ներգրավված ինստիտուտները, անձիք և նրանց դիրքորոշումը
Նախագիծը մշակվել է ՀՀ ոստիկանության կադրերի վարչության կողմից:

4. Ակնկալվող արդյունքը
 «Հայաստանի Հանրապետության կառավարության 2003 թվականի հունվարի 16-ի թիվ 111-Ն որոշման մեջ փոփոխություններ կատարելու մասին»  Հայաստանի Հանրապետության կառավարության որոշման նախագծի ընդունմամբ հստակեցվում են ուսման կամ վերապատրաստման համար պետության կատարած ծախսերի փոխհատուցման կարգը և որոշման առանձին դրույթներ համապատասխանեցվում են «Ոստիկանությունում ծառայության մասին» Հայաստանի Հանրապետության օրենքին:
ՀՀ    ՈՍՏԻԿԱՆՈՒԹՅՈՒՆ









Տ Ե Ղ Ե Կ Ա Ն Ք
«Հայաստանի Հանրապետության կառավարության 2003 թվականի հունվարի 16-ի թիվ 111-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտության մասին


«Հայաստանի Հանրապետության կառավարության 2003 թվականի հունվարի 16-ի թիվ 111-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ այլ նորմատիվ իրավական ակտեր  ընդունել անհրաժեշտ չէ:



ՀՀ    ՈՍՏԻԿԱՆՈՒԹՅՈՒՆ



Տ Ե Ղ Ե Կ Ա Ն Ք 
«Հայաստանի Հանրապետության կառավարության 2003 թվականի հունվարի 16-ի թիվ 111-Ն որոշման մեջ փոփոխություններ և լրացումներ կատարելու մասին»  ՀՀ կառավարության որոշման  ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին 

«Հայաստանի Հանրապետության կառավարության 2003 թվականի հունվարի 16-ի թիվ 111-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:

ՀՀ    ՈՍՏԻԿԱՆՈՒԹՅՈՒՆ

